
കുറവിലങ്ങാട് സയന്‍സ് സിറ്റി

ചോദ്യം ഉത്തരം

ശ്രീ. മോൻസ് ജോസഫ്
ഡോ. ആര്‍. ബിന്ദു

(ഉന്നതവിദ്യാഭ്യാസ-സാമൂഹ്യനീതി വകുപ്പ് മന്ത്രി)

(എ) കോട്ടയം ജില്ലയിലെ കുറവിലങ്ങാട് സയന്‍സ്
സിറ്റിയുടെ അവസാനഘട്ട നിര്‍മ്മാണത്തിന്

വേണ്ടി 2022-23 സംസ്ഥാന ബഡ്ജറ്റില്‍
കടുത്തുരുത്തി മണ്ഡലത്തിന്റെ പ്രൊപ്പോസല്‍ എന്ന
നിലയില്‍ ഒരു കോടി രൂപ വകയിരുത്തിയിരുന്ന

പ്രസ്തുത പ്രപ്പോസലിന്മേൽ തുടർ
നിർമാണങ്ങൾക്കായി 5 കോടി രൂപ വരെയുള്ള
വികസന പദ്ധതി നടപ്പാക്കാനുള്ള ബഡ്ജറ്റ്
അനുമതി ലഭിക്കുന്നതിന് സ്വീകരിച്ച നടപടികള്‍
വിശദീകരിക്കാമോ;

(എ) കോട്ടയം ജില്ലയിലെ കുറവിലങ്ങാട്‌ സയന്‍സ്‌
സിറ്റിയുടെ അവസാനഘട്ട നിര്‍മ്മാണവുമായി
ബന്ധപ്പെട്ട്‌ നടത്താവുന്ന പ്രവൃത്തികളുടെ

വിശദാംശങ്ങള്‍ അടങ്ങിയ കത്ത്‌ 17/02/2024-ല്‍
കേരള സംസ്ഥാന ശാസ്ത്ര സാങ്കേതിക മ്യൂസിയം
ഡയറക്ടര്‍ കടുത്തുരുത്തി എം.എല്‍.എ.
ശ്രീ.മോന്‍സ്‌ ജോസഫിന്‌ നല്‍കിയിട്ടുണ്ട്‌. ടി
കത്തിന്‌ മറുപടി ലഭ്യമാകുന്ന മുറയ്ക്ക്‌ മാത്രമേ ഈ
വിഷയത്തില്‍ തുടര്‍നടപടികള്‍ സ്വീകരിക്കുവാന്‍
കഴിയുകയുള്ളൂ.

(ബി)
പ്രസ്തുത സയന്‍സ് സിറ്റിയുടെ നിര്‍മ്മാണ
പ്രവര്‍ത്തനങ്ങള്‍ എന്നത്തേക്ക്

പൂര്‍ത്തിയാക്കാനാണ് ലക്ഷ്യമിട്ടിരിക്കുന്നതെന്ന്
വ്യക്തമാക്കാമോ;

(ബി) നിര്‍മ്മാണം പുരോഗമിക്കുന്ന സയന്‍സ്‌ സിറ്റിയുടെ
ഒന്നാം ഘട്ടമായി സയന്‍സ്‌ സെന്ററും അനുബന്ധ
സൗകര്യങ്ങളും പൊതുജനങ്ങള്‍ക്ക്‌
തുറന്നുകൊടുക്കുവാനുള്ള പ്രവൃത്തികള്‍

ത്വരിതഗതിയില്‍ നടന്നുവരുന്നു.

(സി)

പ്രസ്തുത നിര്‍മ്മാണ പ്രവൃത്തിയിലെ കാലതാമസം
പരിഹരിക്കുന്നതിന് സ്വീകരിച്ചിരിക്കുന്ന നടപടികള്‍
വിശദമാക്കാമോ;

(സി) 2014-ല്‍ നിര്‍മ്മാണ പ്രവര്‍ത്തനങ്ങള്‍ ആരംഭിച്ച

കോട്ടയം സയന്‍സ്‌ സിറ്റിയുടെ
പൂര്‍ത്തീകരണത്തില്‍ കാലതാമസം ശ്രദ്ധയില്‍
പെട്ടതിനെ തുടര്‍ന്ന്‌ ബന്ധപ്പെട്ടവരുമായി

പലതവണ യോഗങ്ങള്‍ കൂടുകയും, ശക്തമായ

ഇടപെടലുകള്‍ നടത്തുകയും ചെയ്തിട്ടുണ്ട്‌. അതിന്റെ
ഫലമായി സയന്‍സ്‌ സിറ്റിയുടെ ഒന്നാം ഘട്ടമായി
സയന്‍സ്‌ സെന്ററും അനുബന്ധ സൗകര്യങ്ങളും
പൊതുജനങ്ങള്‍ക്ക്‌ തുറന്നുകൊടുക്കാനുള്ള
നടപടികള്‍ അവസാന ഘട്ടത്തിലാണ്‌.

(ഡി) പ്രസ്തുത നിര്‍മ്മാണ പ്രവര്‍ത്തനങ്ങള്‍

വേഗത്തിലാക്കുവാന്‍ സയന്‍സ് & ടെക്നോളജി
മ്യൂസിയം അധികൃതര്‍ തയ്യാറാക്കിയിരിക്കുന്ന
റിവൈസ്ഡ് ആക്ഷന്‍ പ്ലാനിന്റെ വിശദാംശം
വ്യക്തമാക്കാമോ;

(ഡി) സയന്‍സ്‌ സിറ്റിയുടെ ആദ്യ ഘട്ടമായി

ശാസ്ത്രകേന്ദ്രവും, വാനനിരീക്ഷണ സംവിധാനവും
പൊതുജനങ്ങള്‍ക്ക്‌ തുറന്നു കൊടുക്കാനാണ്‌
തീരുമാനിച്ചിട്ടുള്ളത്‌. ക്യാമ്പസ്സിനുള്ളില്‍ ടി

ശാസ്തൂകേന്ദ്രത്തിലേക്കുളള റോഡുകളുടെ

നിര്‍മ്മാണവും, ജലവൈദ്യുത വിതരണ

സംവിധാനങ്ങളും അടിയന്തരമായി

പൂര്‍ത്തീകരിക്കാനാണ്‌ പദ്ധതിയിട്ടിരിക്കുന്നത്‌.
സയന്‍സ്‌ സിറ്റി രണ്ടാം ഘട്ടത്തില്‍, പ്ലാനറ്റേറിയം
ഉള്‍ക്കൊള്ളുന്ന സ്പേസ്‌ തിയേറ്ററും, മോഷന്‍

സിമുലേറ്ററും സംഗീത ജലധാരയും

ഉള്‍ക്കൊള്ളിച്ചിട്ടുണ്ട്‌.

(ഇ)

കേരള സയന്‍സ് സിറ്റിയുടെ പൂര്‍ത്തീകരണത്തിന്

ഈ വര്‍ഷം എത്ര കോടി രൂപയാണ്
അനുവദിച്ചിട്ടുള്ളതെന്ന് വ്യക്തമാക്കാമോ;
ആയതിന് സംസ്ഥാന സര്‍ക്കാര്‍ നാളിതുവരെ
ചെലവാക്കിയ തുക എത്രയാണെന്ന്
അറിയിക്കാമോ; കേന്ദ്ര സര്‍ക്കാര്‍ ഉറപ്പ്
നല്‍കിയിരുന്ന 50 കോടി രൂപ
അനുവദിച്ചിട്ടുണ്ടോയെന്ന് വ്യക്തമാക്കാമോ;
ഇല്ലായെങ്കില്‍ കേന്ദ്ര സര്‍ക്കാരില്‍ നിന്നും എത്ര
കോടി രൂപ ലഭിച്ചുവെന്ന് വ്യക്തമാക്കാമോ;

(ഇ) 2024 - 25 സാമ്പത്തിക വര്‍ഷത്തില്‍ കോട്ടയം
സയന്‍സ്‌ സിറ്റിക്കായി 7.805 കോടി രൂപയുടെ
പദ്ധതികള്‍ക്ക്‌ ഭരണാനുമതി നല്‍കിയിട്ടുണ്ട്‌. കേരള
സയന്‍സ്‌ സിറ്റി സ്ഥാപിക്കുന്നതിനായി സംസ്ഥാന

സര്‍ക്കാര്‍ നാളിതുവരെ ഏകദേശം 52.41 കോടി
രൂപ ചെലവഴിച്ചിട്ടുണ്ട്‌. കോട്ടയം സയന്‍സ്‌ സിറ്റി
പദ്ധതിക്കായി കേന്ദ്ര സര്‍ക്കാര്‍ 50 കോടി രൂപ
ഉറപ്പുനല്‍കിയതായി ശ്രദ്ധയില്‍ പെട്ടിട്ടില്ല. കേന്ദ്ര
സംസ്ഥാന സര്‍ക്കാരുകളുടെ തുല്യ

പങ്കാളിത്തത്തോടെ 14.5 കോടി രൂപ

മുതല്‍മുടക്കില്‍ സയന്‍സ്‌ സെന്റര്‍ സ്ഥാപിക്കുവാന്‍

തീരുമാനിച്ചിരുന്നു. ഇതിലേക്കുള്ള

സംസ്ഥാനസര്‍ക്കാര്‍ വിഹിതമായ 7.25 കോടി
രൂപ നല്‍കുകയും കേന്ദ്രവിഹിതമായി 7.25 കോടി
രൂപ കൂടി ഇതിലേക്കു വകയിരുത്തി കേന്ദ്ര സര്‍ക്കാര്‍
സ്ഥാപനമായ 'നാഷണല്‍ കൗണ്‍സില്‍ ഫോര്‍
സയന്‍സ്‌ മ്യൂസിയം" സയന്‍സ്‌ സെന്ററിന്റെ
നിർമ്മാണം നിര്‍വഹിച്ച്‌ കേരള സംസ്‌ഥാന ശാസ്ത്ര
സാങ്കേതിക മ്യൂസിയത്തിന് കൈമാറി നല്‍കുകയും
ചെയ്തിട്ടുണ്ട്.

(എഫ്)

കേരളാ സയന്‍സ് സിറ്റി
യാഥാര്‍ത്ഥ്യമാകുന്നതോടെ പൊതുജനങ്ങള്‍ക്കും
വിദ്യാര്‍ത്ഥികള്‍ക്കും ഉണ്ടാകുന്ന നേട്ടങ്ങള്‍
വിശദമാക്കാമോ?

(എഫ്) സന്ദര്‍ശകരില്‍ ശാസ്ത്ര അവബോധവും ശാസ്ത്ര
അഭിരുചിയും വളര്‍ത്തിയെടുക്കുന്ന അനൗപചാരിക
വിദ്യാഭ്യാസ സ്ഥാപനമായാണ്‌ സയന്‍സ്‌
സിറ്റിയെ വിഭാവനം ചെയ്തിരിക്കുന്നത്‌.
വിനോദത്തിലൂടെ വിജ്ഞാനമാര്‍ജ്ജിക്കാന്‍

ഉതകുന്ന തരത്തിലുള്ള ശാസ്ത്ര പ്രദര്‍ശനികള്‍,
പ്ളാനറ്റേറിയം, വാനനിരീക്ഷണ സംവിധാനങ്ങള്‍
എന്നിവ ഉള്‍ക്കൊള്ളിച്ചിരിക്കുന്ന സയന്‍സ്‌ സിറ്റി
പൊതുജനങ്ങള്‍ക്ക്‌ പ്രത്യേകിച്ച്‌ വിദ്യാര്‍ത്ഥികള്‍ക്ക്‌
ഏറെ പ്രയോജനകരമായിരിക്കും. കൂടാതെ ഇത്തരം

സ്ഥാപനങ്ങള്‍ വിനോദസഞ്ചാരമേഖലയിലും
പ്രധാന പങ്കു വഹിക്കുന്നു.

സെക്ഷൻ ഓഫീസർ

